
                                                                                       արձանագրային

«Առևտրի և ծառայությունների մա​սին» Հայաստանի Հան​​րա​​պետության օրենքում
 փոփոխություններ և լրացումներ կատարելու մասին» ՀՀ օրենքի նախագծի մասին
----------------------------------------------------------------------------------------------------------

Հավանություն տալ «Առևտրի և ծառայությունների մա​սին» Հայաստանի Հան​​րա​​պետության օրենքում փոփոխություններ և լրացումներ կատարելու մասին» ՀՀ օրենքի նախագծին և այն սահ​ման​ված կարգով ներկայացնել Հայաստանի Հանրապետության Ազգային ժողով:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Առևտրի և ծառայությունների մասին» Հայաստանի Հան​րա​պե​տու​թյան 2004 թվա​կանի նոյեմբերի 24-ի ՀՕ-134-Ն օրենքի (այսուհետ` Օրենք) 9.2-րդ հոդվածի`

1. 1-ին մասը շարադրել հետևյալ խմբագրությամբ.
«Հայաստանի Հանրապետության տարածքում արտադրված կամ Հայաստանի Հան​րա​​պե​տության տարածք ներմուծված՝ շշալցված, փաթեթավորված կամ ցանկացած այլ ձևով տարա​յավորված` սույն հոդվա​ծով ներկայացված աղյուսակում ներառված ապրանքների վրա օտար​ման ցանկացած փուլում դրոշմապիտակի առկայությունը պարտադիր է, եթե օրենքով սահմանված՝ համապատասխան ծածկագրով ապրանքային դիրքում ընդգրկվող ապրանքները արտադրողի կամ այլ փաթեթավորողի կողմից փաթեթավորված (չափածրար​ված), շշալցված կամ այլ կերպ տարայավորված են՝ նույն փաթեթավորմամբ ու ապրանքային տեսքով, առանց քաշը (ծավալը) փոփոխելու, մանրածախ առևտրի ոլորտում իրացման համար:»,

2. աղյու​սակը լրացնել հետևյալ բովանդակությամբ նոր տողերով.
	0401
	Կաթ և սերուցք` ոչ խտացված և առանց շաքարի կամ այլ քաղցրացնող նյութերի հավելման
	կաթնեղեն

	0402
	Կաթ և սերուցք` խտացված կամ շաքարի կամ այլ քաղցրացնող նյութերի հավելմամբ
	կաթնեղեն

	0403
	Թան, մակարդված կաթ և սերուցք, յոգուրտ, կեֆիր և այլ ֆերմենտացված կամ խմորված կաթ և սերուցք` խտացված կամ ոչ խտացված, շաքարի հավելմամբ կամ առանց շաքարի կամ այլ քաղցրացնող նյութերի հավելման, համաբու​րային հավելումներով կամ առանց դրանց, մրգերի, ընկույզների կամ կակաոյի հավելմամբ կամ առանց դրանց 
	կաթնեղեն

	0901
	Սուրճ` բոված կամ չբոված, կոֆեինով կամ առանց կոֆեինի, սուրճի կեղև և սուրճի հատիկ​ների թաղանթ (պատյան), սուրճի փոխարինիչ​ներ` ցանկացած համամասնու​թյամբ սուրճ պարունակող
	սուրճ

	0902
	Թեյ` համաբուրային հավելումներով կամ առանց դրանց
	թեյ

	0903 00 000
	Մատե, կամ պարագվայական թեյ 
	թեյ

	1507
	Սոյայի ձեթ և դրա ֆրակցիաներ, ռաֆինացված կամ չռաֆինացված, սակայն առանց քիմիական բաղադրության փոփոխության
	ձեթ

	1508
	Գետնանուշի ձեթ և դրա ֆրակցիաներ, ռաֆինացված կամ չռաֆինացված, սակայն առանց քիմիական բաղադրության փոփոխության
	ձեթ

	1509
	Ձիթապտղի ձեթ և դրա խառնուրդամասեր` չզտված կամ զտված, բայց առանց քիմիա​կան բաղադրության փոփո​խու​թյան
	ձեթ

	1512 11 910
	Արևածաղկի ձեթ
	ձեթ

	1515 19 900
	Եգիպտացորենի ձեթ և դրա ֆրակցիաներ
	ձեթ

	1602
	Պատրաստի կամ պահածոյացված մթերքներ մսից, մսի ենթամթերքներից կամ արյունից
	մսեղեն

	1604
	Պատրաստի կամ պահածոյացված ձուկ, թառափազգիների խավիար և դրա փոխարի​նիչներ` պատրաստված ձկնկիթի հատիկ​ներից
	ձկնեղեն

	1605
	Պատրաստի կամ պահածոյացված խեցգետ​​նակերպեր, կակղամորթեր և ջրային այլ անողնաշարավորներ 
	ձկնեղեն

	2001
	Բան​ջարեղեն, մրգեր, ընկույզներ և բույսերի այլ ուտելի մասեր` պատրաստված կամ պահածոյացված քացախի կամ քացա​խաթթվի հավելմամբ
	պահածո

	2002
	Լոլիկ​ներ (պոմիդոր) պատրաստված կամ պահա​ծոյացված առանց քացախի կամ քացա​խաթթվի
	պահածո

	2003
	Սնկեր և գետնասնկեր` պատրաստված կամ պահածոյացված առանց քացախի կամ քացախաթթվի հավելման
	պահածո

	2004
	Այլ բանջարեղեն` պատրաստված կամ պահա​ծոյացված առանց քացախի կամ քացա​խաթթվի հավելման, սառեցված, բացի 2006 ապրանքային դիրքում նշված մթերքներից
	պահածո

	2005
	Այլ բանջարեղեն` պատրաստված կամ պահա​ծոյացված առանց քացախի կամ քացա​խաթթվի հավելման, չսառեցված, բացի 2006 ապրանքային դիրքում նշված մթերք​ներից
	պահածո

	2006
	Բանջարեղեն, մրգեր, ընկույզներ, պտուղների կեղև և բույսերի այլ մասեր՝ շաքարի միջոցով պահածոյացված (շաքարի օշա​րակ ներծծած, շաքարահյութով պատած, շաքարահյութով եփած, շաքարած)
	պահածո

	2007
	Ջեմեր, մրգային ժելե, մարմելադներ, մրգա​յին կամ ընկույզի պյուրե, մրգային կամ ընկույզի մածուկ` ստացված ջերմային մշակ​ման արդյունքում, այդ թվում` շաքարի կամ այլ քաղցրացնող նյութերի հավել​​մամբ
	պահածո

	2008
	Մրգեր, ընկույզներ, և բույսերի ուտելի այլ մասեր պատրաստված կամ պահածոյացված այլ եղանակով՝ շաքար կամ այլ քաղցրաց​նող նյութեր կամ սպիրտ պարու​նա​կող կամ չպարունակող՝ այլ տեղում չհիշա​տակված կամ չներառված
	պահածո

	2101 20
	Թեյի (պարագվայական թեյի) կամ մատեի հավելումներ և խտանյութեր, դրանց կամ թեյի, (պարագվայական թեյի) մատեի հիման վրա պատրաստված պատրաստի արտադրանք
	թեյ

	2105 00
	Պաղպաղակ և սննդային սառույցի այլ տեսակներ, կակաո պարունակող կամ չպարունակող 
	պաղպաղակ

	2209 00
	Քացախ և դրա փոխարինիչներ` ստացված քացախաթթվից
	քացախ

	3304
	Կոս​մետիկ միջոցներ կամ դիմահարդարման և մաշկի խնամքի այլ միջոցներ (բացա​ռությամբ դեղամիջոցներից), ներառ​յալ արևայրուքի դեմ կամ արևայրուքի համար միջոցներ, ձեռքերի կամ ոտքերի մատնահարդարման միջոցներ
	կոսմետիկա

	3305   
	Մազերի խնամքի միջոցներ
	կոսմետիկա

	3401
	Օճառ, մակերևութային ակտիվ օրգանական նյութեր և միջոցներ, որպես օճառ կիրառվող` կտորների, քառակողիկների կամ կաղապարվածքների ձևով, օճառ պարունակող կամ չպարունակող, մակերևու​​թային ակտիվ օրգանական նյութեր և մաշկը լվանալու համար միջոցներ՝ հեղուկների կամ քսուկների տեսքով՝ կշռա​բաշխված մանրածախ առևտրի համար` օճառ պարունակող կամ չպարու​նա​կող, թուղթ, բամբակ, թաղիք կամ նրբա​թաղիք (ֆետր) և չհյուսված նյութեր՝ ներծծ​ված կամ պատված օճառով կամ լվացող միջոցով
	օճառ

	3402
	Մակերևութային ակտիվ օրգանական նյու​թեր (բացի օճառից), մակերևութային ակտիվ նյութեր, լվացող միջոցներ (ներառ​յալ օժանդակ լվացող միջոցներ) և մաք​րող միջոցներ` օճառ պարունակող կամ չպա​րունակող (բացի 3401 ապրանքային դիրքի միջոցներից)
	օճառ


Հոդված 2. Օրենքի 9.3-րդ հոդվածի 3-րդ և 4-րդ մասերը շարադրել հետևյալ խմբա​գրու​թյամբ.

«3. Դրոշմապիտակները տրա​մա​դրվում են էլեկտրոնային եղանակով ներկայացված՝ դրոշ​մապիտակի ձեռք բերման հայտի (այuուհետ` հայտ) հիման վրա: Դրոշմապիտակները տրա​մադրվում են դրանց ձեռք բերման համար հայտ ներկայացրած անձի լիազորած ֆիզի​կա​​կան անձին, եթե դրոշմավորման ենթա​կա ապրանքներ արտադրողի կամ ներմուծողի կողմից ներ​​կայացվել է նախկինում ձեռք բեր​ված դրոշմա​​պիտակ​ների oգտագործման մաuին հաշվետ​վու​​թյուն (բացառությամբ առաջին անգամ դրոշմա​պիտակ​ներ ձեռք բերելու դեպքի) և դրոշ​մա​պի​տակների պահանջվող քանա​կու​թյան համար կատարել է վճարում: Ընդ որում, հայտով պահանջվող դրոշմապիտակների քանակության համար վճարման ենթակա գումարը կարող է պակասեցվել դրոշմավորման ենթա​կա ապրանքներ արտա​դ​րողի կամ ներմուծողի կողմից նախկինում ստացված դրոշմապիտակների համար ավել վճարված և հայտի ներկայացման օրվա դրությամբ չհաշվանցված և (կամ) չվերադարձված գումարների չափով: 

4. Նախկինում ձեռք բերված դրոշմապիտակների oգտագործման մաuին հաշվետ​վու​թյունը հարկային կամ մաքսային մարմին է ներկայացվում էլեկտրոնային եղանակով: Նախ​կի​​նում ձեռք բերված դրոշմապիտակների oգտագործման մաuին հաշվետվության ձևը, դրա​նում լրաց​ման ենթակա տվյալներն ու տեղեկատվությունը սահմանում է Հայաստանի Հան​րա​պե​տու​թյան կառավարությանն առընթեր պետական եկամուտների կոմիտեն:»:

Հոդված 3. Օրենքի 9.6-րդ հոդվածի`

1. 1-ին մասում`

ա. «Օգտագործված» բառը փոխարինել «Հայաստանի Հանրապետության տարած​քում իրացված ապրանքների դրոշմավորման համար օգտագործված» բառերով,


բ. լրացնել հետևյալ բովանդակությամբ նոր նախադասություններ.

«Դրոշմավորման ենթա​կա ապրանքներ արտադրողի կամ ներմուծողի կողմից նախ​կի​նում ստացված դրոշմապիտակների համար վճարման ենթակա գումարներից ավել վճար​ված գումարները դրոշմավորման ենթա​կա ապրանքներ արտադրողի կամ ներմուծողի կող​մից ներկայացված դիմումի հիման վրա օրենքով սահմանված ընդհանուր կարգով հաշ​վանցվում են հարկ վճարողի առկա և (կամ) հետագա հարկային պարտավորությունների դիմաց, իսկ դրանց բացակայության դեպքում վերադարձվում: Դրոշմավորման ենթա​կա ապրանքներ արտադրողի կամ ներմուծողի կողմից նախկինում ստացված դրոշմա​պիտակ​ների համար վճարման ենթակա գումարներից ավել վճարված գումարները կարող են հաշ​վանց​վել նաև նոր ձեռքբերվող դրոշմապիտակների համար վճարման ենթակա գումարի դիմաց:»:
2. 7-րդ մասի երկրորդ պարբերությունը շարադրել հետևյալ խմբագրությամբ.

«Հարկային կամ մաքuային մարմինը դրոշմապիտակներ վերադարձնելու մաuին դիմումը uտանալուց հետո` 10 աշխատանքային oրվա ընթացքում, uտուգում է վնասված դրոշ​մա​​​​պի​տակ​ների համապատաuխանությունը uույն հոդվածի 8-րդ մաuով uահմանված պահանջ​նե​​րին և ընդունում է որոշում oրենքի պահանջներին դրանց համապատաu​խա​նու​թյան մաuին: Չօգ​տագործ​ված դրոշմապիտակները հետ են ընդունվում առանց սույն հոդ​վածի 8-րդ մասով սահ​​​ման​ված պահանջներին դրանց համապատասխանությունը ստու​գելու: Չօգտագործված դրոշ​մա​պի​տակ​ների համար վճարված գումարը հաշ​վանց​վում է հարկ վճարողի հարկային և պար​տադիր վճար​ների գծով պար​տա​վո​րու​թյունների դիմաց, իսկ դրանց բացակայության դեպ​քում՝ վերա​դարձ​վում է հարկ վճարողին: Վնաuված և հետ ընդունված կամ հետ չըն​դուն​ված դրոշ​մապիտակների համար վճար​ված գումարը վերա​դարձման ենթակա չէ:»:


Հոդված 4. Սույն օրենքն ուժի մեջ է մտնում 2014 թվականի ապրիլի 1-ից:
1. Պարտադիր դրոշմավորման ենթակա ապրանքներ (բացառությամբ ԱՏԳ ԱԱ 1602, 1604, 1605, 2001, 2002, 2003, 2004, 2005, 2006, 2007, 2008, 2209 00, 3304, 3305, 3401, 3402 ապրանքային խմբերին դասվող ապրանքների) արտադրող կամ ներմուծող հան​դի​սա​​ցող կազմակեր​պու​թյուն​​ների և անհատ ձեռնարկատերերի կող​մից մինչև սույն օրենքի ուժի մեջ մտնելը արտա​դր​ված կամ ներմուծված՝ դրոշ​մա​պիտակ​ներով չդրոշ​մա​վոր​ված ապրան​ք​ների իրացումը թույլա​տր​վում է մինչև 2014 թվա​կանի հունիսի 30-ը ներառյալ:

2. Անմիջական արտադրող կամ անմիջական ներմուծող չհանդիսացող՝ պար​​տադիր դրոշ​​​մավորման ենթակա ապրանք​ներ (բացառությամբ ԱՏԳ ԱԱ 1602, 1604, 1605, 2001, 2002, 2003, 2004, 2005, 2006, 2007, 2008, 2209 00, 3304, 3305, 3401, 3402 ապրանքային խմբե​րին դասվող ապրանք​ների) իրացնող անձանց կողմից մինչև 2014 թվա​կանի հուլիսի 1-ը ձեռք բերված՝ դրոշմապիտակներով չդրոշ​մա​վոր​ված ապրանքների իրա​ցումը թույլատր​վում է մինչև 2014 թվա​կանի սեպտեմբերի 30-ը ներառյալ:

3. ԱՏԳ ԱԱ 3304, 3305, 3401, 3402 ապրանքային խմբերին դասվող ապրանքներ արտադրող կամ ներմուծող հան​դիսա​ցող կազմակերպությունների և անհատ ձեռնարկատե​րերի կող​մից մինչև սույն օրենքի ուժի մեջ մտնելը արտադրված կամ ներմուծված՝ դրոշ​մա​պիտակ​​ներով չդրոշ​մա​վոր​ված ապրանքների իրացումը թույլատրվում է մինչև 2014 թվա​կանի սեպտեմբերի 30-ը ներառ​յալ:

4. Անմիջական արտադրող կամ անմիջական ներմուծող չհանդիսացող՝ պար​​տադիր դրոշ​​​​​մա​վորման ենթակա` ԱՏԳ ԱԱ 3304, 3305, 3401, 3402 ապրանքային խմբերին դասվող ապրանք​​​ներ իրացնող անձանց կողմից մինչև 2014 թվա​կանի հոկտեմբերի 1-ը ձեռք բեր​ված՝ դրոշ​​մա​​​​պի​​տակ​նե​րով չդրոշ​մա​վոր​ված ապրանքների իրա​ցումը թույլատր​վում է մինչև 2015 թվա​կանի մարտի 31-ը ներառյալ:

5. ԱՏԳ ԱԱ 1602, 1604, 1605, 2001, 2002, 2003, 2004, 2005, 2006, 2007, 2008,      2209 00 ապրան​​քային խմբերին դասվող ապրանքներ արտադրող կամ ներմուծող հան​դիսա​ցող կազ​​մա​կեր​​պությունների և անհատ ձեռնարկատերերի կող​մից մինչև սույն օրենքի ուժի մեջ մտնելը արտա​դրված կամ ներմուծված՝ դրոշ​մա​պիտակ​ներով չդրոշ​մա​վոր​ված ապրանքների իրացումը թույ​լատր​վում է մինչև 2015 թվա​կանի հունիսի 30-ը ներառյալ:

6. Անմիջական արտադրող կամ անմիջական ներմուծող չհանդիսացող՝ պար​​տադիր դրոշ​​​​մա​վորման ենթակա` ԱՏԳ ԱԱ 1602, 1604, 1605, 2001, 2002, 2003, 2004, 2005, 2006, 2007, 2008, 2209 00 ապրանքային խմբերին դասվող ապրանք​ներ իրացնող անձանց կողմից մինչև 2015 թվա​կանի հուլիսի 1-ը ձեռք բերված՝ դրոշմա​​պի​տակ​նե​րով չդրոշ​մա​վոր​ված ապրանք​​ների իրա​ցումը թույլատր​վում է մինչև 2015 թվականի դեկտեմբերի 31-ը ներառյալ:

Հիմնավորում
«Առևտրի և ծառայությունների մա​սին» Հայաստանի Հան​​րա​​պետության օրեն​քում փոփոխություններ և լրացումներ կատարելու մասին» Հայաստանի Հանրա​պետության 

օրենքի նախագծի վերաբերյալ
1. Իրավական ակտի անհրաժեշտությունը (նպատակը). Նախագծի ներկայաց​ման ան​հրա​​​ժեշ​տու​թյու​նը բխում է տնտեսության մեջ որոշ ապրանքների շրջանառության իրա​կան ծավալ​ներն արձանագրելու և դրանով իսկ հարկումից խուսափելու հնարա​վո​րու​թյուն​ները սահ​մանա​փակելու քա​ղա​քականությունից:
2. Կարգավորման հարաբերությունների ներկա վիճակը և առկա խնդիրները. 2012 թվա​կանի տարեվերջին կատարված օրենսդրական փոփոխությունների արդյունքում լայն սպառ​ման համար նախատեսված որոշ ապրանքատեսակների (գարեջրի, զովացուցիչ ըմպե​լիք​​ների և ջրերի) մասով դրոշմապիտակներով հաշ​վառ​ման համակարգի ներդրումը նպաս​տել է այդ ապրանքատեսակների արտադրության և իրացման շրջանառության իրա​կան ծավալ​ների բացահայտմանը, ստվերի կրճատմանը, հետևաբար նաև պետական բյուջեի եկամուտ​ների աճին: Մասնավորապես, 2013թ. 3-րդ եռամսյակում 2012 թվականի նույն ժամանակա​շրջանի նկատմամբ գարեջրի արտադրության քանակն ավելացել է 4.9 մլն. լիտրով կամ 232.3 տոկո​սով, բնական հյութերի և ըմպելիքների (զովացուցիչ և հան​քա​յին) արտադրու​թյան քանակը՝ 2.1 մլն. լիտրով կամ 162.1 տոկոսով: Միաժամանակ, նշված ապրանքներ արտադրող​ներից և ներմուծողներից հարկային մուտքերը 2013 թվականի 3-րդ եռամսյակում 2-րդ եռամսյակի նկատմամբ աճել են 1065.0 մլն. դրամով կամ 145 տոկոսով:

Խնդիրը կայանում է նրա​նում, որ ներկայումս օրենսդրորեն ամրագրված այդ վար​չա​րա​​րա​​կան գործիքը կիրառվում է լայն սպառման նշանակություն ունեցող շատ սահ​մա​նա​փակ թվով ապրանքների վրա:

3. Առկա խնդիրների առաջարկվող լուծումները. Նախագծով առաջարկվում է ընդ​լայ​նել դրոշմապիտակներով հաշ​վառ​ման համակարգի կիրառության շրջանակը` ներառելով նաև լայն սպառման այլ ապրանքատեսակներ:
4. Տվյալ բնագավառում իրականացվող քաղաքականությունը. Հայաստանի Հան​րա​պե​տու​թյան կառավարության կողմից իրականացվող քաղաքականությունն ուղղված է ստվե​րա​յին տնտեսության դեմ պայքարին ու հար​կու​մից խուսափելու հնարավորությունների սահ​մա​​նա​փակ​մանը:
5. Նախագծի մշակման գործընթացում ներգրավված ինստիտուտները և անձինք. Նա​​​խա​​​գի​ծը մշակվել է Հայաստանի Հանրապետության ֆինանսների նախա​րա​րու​թյան կող​մից:
6. Կարգավորման առարկան. Նախագծի կարգավորման առարկան դրոշմա​պիտակ​​​նե​րով հաշ​վառ​ման համակարգում ընդգրկվող ապրանքատեսկաներն են:
7. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​ման արդ​​յուն​քում ակնկալվում է ընդլայնել դրոշմապիտակներով հաշ​վառ​ման համա​կարգի կիրառության շրջանակը:
Տեղեկանք

«Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրա​պետության օրենքի նախա​​գծի ընդունման առնչությամբ այլ օրենքների ընդունման անհրաժեշտության վերաբերյալ


«Առևտրի և ծառայությունների մա​սին» Հայաստանի Հան​​րա​​պետության օրեն​քում փոփո​խություններ և լրացումներ կատարելու մասին» Հայաստանի Հանրա​պետության օրենքի նա​խա​​​գծի ընդունմամբ այլ օրենքների ընդունման անհրաժեշտություն չի առաջանում:

Եզրակացություն
«Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին»  Հայաստանի Հանրա​պետության օրենքի նախա​​գծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Առևտրի և ծառայությունների մա​սին» Հայաստանի Հան​​րա​​պետության օրեն​քում փոփո​խություն և լրացումներ կատարելու մասին» Հայաստանի Հանրա​պետության օրենքի նախա​​​գծի ընդունմամբ պետական բյուջեի եկամուտների նվազեցում կամ ծախսերի ավե​լա​ցում չի ակնկալվում:
Ամփոփաթերթ

«Առևտրի և ծառայությունների մա​սին» Հայաստանի Հան​​րա​​պետության օրեն​քում փոփոխություններ և լրացումներ կատարելու մասին» Հայաստանի Հանրա​պետության օրենքի նախա​​գծի վերաբերյալ ՀՀ գյուղատնտեսության և ՀՀ ԿԱ ՊԵԿ-ի կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ գյուղատնտեսության նախարարություն   26.12.2013թ.

թիվ                ՍԿ/ՀԾ-1/6907-13
	1. Առաջարկվում է նախագծի 4-րդ հոդվածի 1-ին, 2-րդ, 5-րդ և 6-րդ մասերի ԱՏԳ ԱԱ ապրանքային խմբերի ծած​կագրերի շարքի 2008 ծածկագրից հետո լրացնել 2209 00 ծածկագրով ապրան​քային խումբը, քանի որ քացախը և դրա փոխարինիչներն ունեն պիտանիության երկար ժամկետ:
	Ընդունվել է:
	Նախագծում կատարվել են համապատասխան լրացումներ:

	
	2. Առաջարկվում է նախագծի 4-րդ հոդվածի 5-րդ մասի «2014 թվականի սեպտեմբերի 30-ը» բառերը փոխարինել «2015 թվականի հունիսի 30-ը» բառերով, իսկ նույն հոդվածի 6-րդ մասի «2014 թվականի հոկտեմբերի 1-ը» և «2015 թվականի մարտի 31-ը» բառերը` համապատասխանաբար` «2015 թվականի հուլիսի 1-ը» և «2015 թվականի դեկտեմբերի 31-ը» բառերով:
	Ընդունվել է:
	Նախագծում կատարվել են  համապատասխան փոփոխություններ:

	ՀՀ ԿԱ ՊԵԿ
10.01.2014թ.

թիվ
02/3-4/67-14
	1. Համանման ապրանքների համար միատեսակ պայմաններ ապահովելու նկատառումով, առաջարկվում է պարտադիր դրոշմավորման ենթակա ապրանքների ցանկում ներառել ԱՏԳ ԱԱ 1507, 1508, 15159900 և 3305 ծածկագրերին դասվող ապրանքախմբերը:
	Ընդունվել է:
	Նախագծում կատարվել են համապատասխան լրացումներ:

	
	2. Առաջարկվում է նախատեսվող «Առևտրի և ծառայությունների մասին» ՀՀ օրենքի 9.3-րդ հոդվածի 3-րդ մասի նոր շարադրանքում նախատեսել դրույթներ, որոնց համաձայն, դրոշմապիտակների տրամադրման ժամանակ հաշվի է առնվում նաև մինչ այդ վճարված դրոշմապիտակների գումարների մասով առաջացած գերավճարները, իսկ հարկային պարտավորությունների բացակայության դեպքում հարկ վճարողի ցանկությամբ ավել վճարված դրոշմապիտակների գումարները կարող են հաշվանցվել հետագա հարկային պարտավորությունների դիմաց կամ վերադարձվել` հարկ վճարողի դիմումի համաձայն ընդհանուր կարգով:
	Ընդունվել է:
	Նախագծում կատարվել են համապատասխան լրացումներ:

	
	3. Առաջարկվում է նախագծով նախատեսվող` «Առևտրի և ծառայությունների մասին» ՀՀ օրենքի 9.6-րդ հոդվածի 7-րդ կետի վերջին նախադասությունը  վերաշարադրել հետևյալ իմաստով` վերադարձված, վնասված և հետ ընդունված դրոշմապիտակների համար վճարված գումարը հաշվանցման կամ վերադարձման ենթակա է, իսկ վնասված և հետ չընդունված դրոշմապիտակների համար վճարված գումարը հաշվանցման կամ վերադարձման ենթակա չէ:
	Չի ընդունվել:
	Ներկայացված առաջարկության ընդունումը համարում ենք ոչ նպատակահարմար` հաշվի առնելով այն հանգամանքը, որ առաջարկության ընդունման դեպքում  վերադարձման կամ հաշվանցման ենթակա կհամարվեն հարկ վճարողների կողմից վնասված և օգտագործման համար այլևս ոչ պիտանի դրոշմապիտակների համար վճարված գումարները: Վերջինս իր հերթին նշանակում է, որ հարկ վճարողների կողմից վնասված դրոշմապիտակների գնի բեռը կընկնի պետական բյուջեի վրա, ինչը տրամաբանական չէ:

















